ՏԵՂԵԿԱՆՔ-ՀԻՄՆԱՎՈՐՈՒՄ
«Կարգապահական կայազորային մեկուսարանի ներքին կանոնակարգը սահմանելու մասին» ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է 2022 թվականի հուլիսի 1-ից ուժի մեջ մտած նոր ՀՀ քրեակատարողական օրենսգրքի պահանջներին համապատասխան ՀՀ պաշտպանության նախարարության կարգապահական կայազորային մեկուսարանի ներքին կանոնակարգը սահմանելու, ինչպես նաև ՀՀ վարչապետի 28.09.2022թ.N 1114-Ա որոշման հավելված 3-ով հաստատված միջոցառումների ցանկի 1-ին կետի կատարումն ապահովելու  անհրաժեշտությամբ:
2. Ընթացիկ իրավիճակը և խնդիրները
2022 թ. հուլիսի 1-ին ուժի մեջ մտած ՀՀ քրեակատարողական  օրենսգրքի (այսուհետ՝ օրենսգիրք) 47-րդ հոդվածի 3-րդ մասի համաձայն՝ կարգապահական կայազորային մեկուսարանի ներքին կանոնակարգը սահմանում է ՀՀ կառավարությունը, Օրենսգրքի 13-րդ հոդվածի 4-րդ մասի համաձայն՝ դատապարտված զինծառայողների նկատմամբ կարճաժամկետ ազատազրկման կատարումն ապահովում է Հայաստանի Հանրապետության պաշտպանության նախարարության համակարգում գործող կարգապահական կայազորային մեկուսարանը: Ձերբակալվածների և կալանավորվածների պահելու վայրի ներքին կանոնակարգը հաստատում է ՀՀ կառավարությունը ՝ համաձայն «Ձերբակալված և կալանավորված անձանց պահելու մասին» օրենքի 10-րդ հոդվածի 3-րդ մասի: Հիմք ընդունելով նշված օրենսդրական ակտերի պահանջները՝ Որոշման նախագծով սահմանվում են ՀՀ քրեական դատավարության օրենսգրքով նախատեսված դեպքերում ձերբակալված կամ կալանավորված կամ դատապարտված զինծառայողներին կարգապահական կայազորային  մեկուսարան ընդունելու կարգը, նրանց իրավունքներն ու պարտականությունները, օրվա կարգացուցակը, վարքագծի կանոնները, սննդամթերք ու առաջին անհրաժեշտության առարկաներ ձեռք բերելը, հանձնուքների կամ ծանրոցների ստացումը կամ ուղարումը, նրանց կողմից առաջարկություններ, դիմումներ ու բողոքներ ներկայացնելը, նամակագրության, հեռախոսակապի, տեսազանգի տրամադրումը, կարճաժամկետ մեկնումների տրամադրումը և այլ հարաբերություններ: Կանոնակարգի նախագիծը մշակվել է՝ հիմքում ունենալով ՀՀ կառավարության 13.04.2023թ. N 543-Ն որոշմամբ հաստատված ՀՀ արդարադատության նախարարության քրեակատարողական հիմնարկների ներքին կանոնակարգի, ինչպես նաև ՀՀ կառավարության՝ 06.06.2007թ.  N 731-Ն և 05.06.2008թ. N 574-Ն որոշումներով հաստատված համապատասխանաբար Ազգային անվտանգության ծառայության համակարգում և Հայաստանի Հանրապետության ոստիկանության համակարգերում գործող ձերբակալվածների պահելու վայրերի ներքին կանոնակարգերի դրույթները:  
3. Կարգավորման նպատակը և բնույթը
[bookmark: _GoBack]Որոշման նախագծի համաձայն՝ ՀՀ ՊՆ ռազմական ոստիկանության կարգապահական կայազորային մեկուսարանում պահվելու են ձերբակալվածները, կալանավորվածները, ինչպես նաև դատապարտված զինծառայողները: Որոշման նախագծի համաձայն՝ սահմանվում են ՀՀ պաշտպանության նախարարության կարգապահական կայազորային մեկուսարանի ներքին կանոնակարգը, կարգապահական կայազորային մեկուսարանի գործունեության և մեկուսարանում ձերբակալման կամ կալանավորման կամ պատժի կրման հետ կապված հարաբերությունները: 
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և /կամ/ այլ ռազմավարություններ 
Որոշման նախագիծը կապված չէ ռազմավարական կամ ոլորտային այլ փաստաթղթերի հետ: 


